
Куннинг 
муҳим 

воқеалари

Ўзбекистон Республи-
каси Президенти Шавкат 
Мирзиёев 7 октябрь куни 
амалий ташриф билан 
Москва шаҳрига борди.

Президентимиз МДҲ 
Давлат раҳбарлари кенга-
шининг навбатдаги маж-
лиси доирасидаги тадбир-
ларда иштирок этмоқда.

Вазирлар Маҳкамаси 
«Амбулатор шароитда да-
волашда дори воситалари 
харажатларини қоплаш 
бўйича реимбурсация дас
тури тўғрисидаги низомни 
тасдиқлаш ҳақида» қарор 
қабул қилди.

Унга мувофиқ, Касал-
ликларни амбулатор шаро-
итда даволашда дори воси-
талари харажатларини қоп
лаш бўйича реимбурсация 
дастури тўғрисидаги низом 
тасдиқланди. 

Вазирлар Маҳкама-
сининг «Фармацевтика 
маҳсулотларининг пост-
маркетинг назоратини 
амалга ошириш тартиби 
тўғрисидаги низомни 
тасдиқлаш ҳақида» қа-
рори қабул қилинди.

Унга мувофиқ, 2025 йил 
1 январдан бошлаб фарма-
цевтика маҳсулотларининг 
постмаркетинг назорати 
амалиётга жорий этилади. 

Мазкур қарор би-
лан  Фармацевтика маҳсу-
лотларининг постмарке-
тинг назоратини амалга 
ошириш тартиби тўғриси-
даги низом тасдиқланди.

Шу йил 6 октябрь куни 
Қозоғистонда атом электр 
станциясини қуриш маса-
ласи бўйича умумхалқ рефе-
рендуми бўлиб ўтди. Ўзбекис
тон Марказий сайлов комис-
сияси раиси З.Низомхўжаев 
бошчилигидаги делегация 
мазкур референдум жараён-
ларида халқаро кузатувчи си-
фатида иштирок этди.

Ўзбекистон элчиси Ой-
бек Шахавдинов Венг
рия бош вазирининг мил-
лий хавфсизлик бўйича бош 
маслаҳатчиси офисининг 
стратегик масалалар бўйича 
директори Мартон Шёберл 
билан учрашув ўтказди.

Тошкент давлат иқти-
содиёт университети Қо-
рақалпоғистон Республи-
каси Жў қорғи Кенгеси, Қора
қалпоғис тон Республикаси 
Туризм ва маданий мерос 
вазирлиги, Элликқалъа ту-
мани ҳокимлиги ва бир қа-
тор ташкилотлар билан ҳам-
корликда Элликқалъа тума-
нида «Янги Ўзбекистонни 
биргаликда қурамиз!» шиори 
остида «Саҳро садоси» II 
Халқаро ёшлар фес тивали 
уюштирди.

«Ишонч телефони»,  
яъни 

«Call-center»га 
мамлакатимизнинг  
турли  ҳудудларида,  

олис  ва  чекка  
қишлоқларида  

яшаётган 
хотин-қизлар  

ўз  муаммолари  
бўйича  исталган  

вақтда  мурожаат  
қилиш лари  

мумкин.

Ўзбекистон 
касаба 

уюшмалари 
федерациясида 

куну тун 
фаолият 

кўрсатадиган 
қисқа 

рақамли

Мурожаат тегишли тартибда ўр-

ганилганда, Зарбдор тумани «Ке-
рез» МФЙ ҳудудида жойлашган 
«Ютуқ майдони» фермер хўжалиги 
82 нафар теримчининг ҳақини бер-
май келаётгани ойдинлашди.

Меҳнат инспекцияси ходимлари 
ҳамда Миллий мониторинг ишчи гу-
руҳи саъйҳаракати билан масала 
ижобий ҳал этилиб, фермер хўжа-
лигидан теримчилар фойдасига 123 
(бир юз йигирма уч) миллион сўм 
маблағ ундирилди.

Икром ЖАББОРОВ,
Ўзбекистон касаба уюшмалари 
Федерацияси Жиззах вилояти 

кенгаши меҳнат техник 
инспектори

Вилоят кенгашига шу 
йилнинг 30 майида Ҳусан 
Ўрозов 2021 йилда бахт-
сиз ҳодисага учраб, ноги-
ронликка чиққани, қарийб 
икки йилдан буён унга то-
вон пули тўланмай келина-
ётганини билдириб, ушбу 
тўловларни ундиришда 
амалий ёрдам сўраб муро-
жаат қилади.

Маълум бўлишича, 
Ҳ.Ўрозов 2010 йилдан «Ўз-
бекистон темир йўллари» 
АЖ тизимидаги 166сонли 

Йўл машина бекати кран-
чиси вазифасида ишлаб 
келган. У 2021 йил 3 фев-
ралда йиғув цехидаги юк 
кранининг носозлиги са-
бабли таъмирлаш вақтида 
тепаликдан йиқилиб туш-
ган. Бош миядан олган жа-
роҳати туфайли олти ой 
даволангач, Республика 
Тиббийижтимоий экспер-
тизаси Сурхондарё вилояти 
79ТИЭК (Денов, Олтинсой) 
туманлараро комиссия
сининг хулосасига кўра, 

унга II гуруҳ ногиронлиги 
ва меҳнат қобилиятининг 
70 фоизини йўқотган, де-
ган хулоса берилган.

Собиқ ходимга иш жойи
дан бир йўла берилади-
ган товон пули ҳамда 2021 
йил октябридан 2022 йил 
октябригача бўлган давр
 да тўлаб бориладиган то-
вон пуллари берилгани 
аниқланди. Аммо жорий 
йил июнь ойигача бўлган 
20 ойлик оймаой бери-
лиши лозим бўлган товон 
пуллари иш берувчи томо-
нидан асоссиз равишда тўх-
татиб қўйилган. Натижада 
вилоят кенгаши томонидан 
жавобгар ташкилотга на-
фақа ва товон тўланишида 
йўл қўйилган қонун бузи-
лишини бартараф этиш 

ҳақида тақдимнома йўл-
ланди. Бироқ белгиланган 
муддат ичида ушбу маблағ 
тўланмагач, 2024 йил 15 
июлда фуқаролик ишлари 
бўйича Денов туманлараро 
судига даъво аризаси кири-
тилди.

Натижада суднинг 2024 
йил 21 августдаги ҳал қи-
лув қарорига асосан даъво-
гар Ҳусан Ўрозовга 55 мил-
лион сўмга яқин маб лағ 
ундириб берилишига эри-
шилди.

Эркин МЕНГЛИЕВ,
Ўзбекистон 

касаба уюшмалари 
Федерациясининг 

Сурхондарё вилояти 
кенгаши меҳнат техник 

инспектори

Таълим ва фан ходимлари ка-
саба уюшмаси республика кен-
гаши тадбир ташкил этиб, мак-
табгача ва мактаб таълими, олий 
таълим муассасаларининг педа-
гогўқитувчилари ва тарбиячи-
лари, узоқ йиллар тизимда фао-
лият юритган устозлар, ходимлар, 
таълим фидойиларини эъзозлади.

Машварат асноси кенгаш раиси 
Равшан Бедилов сўз олиб, соҳада 
олиб борилаётган кенг кўламли 

ислоҳотлар, таълимга, мураббий-
ларга берилаётган имкониятлар 
ҳақида тўхталди.

– Қорақалпоғистонда олиб бори-
лаётган ишларни бугун ҳар қанча 
эътироф этсак, арзийди, – деди 
Равшан Бедилов. – Зотан, буни шу 
ерлик ҳар бир фуқаро кўриб, би-
либ, сезиб турибди.

– Узоқ йиллардан буён Тах-
такўпир туманидаги 7мактабда 
тозалик бекаси вазифасида ишлаб 

келяпман. Очиғи, мутасаддилар 
биз каби оддий ишчиларга бу қа-
дар ғамхўрлик кўрсатиши мени 
жуда хурсанд қилди, – дейди Айсу-
лув  Келимбетова.

Тадбир якунида соҳа ходимла-
рига Таълим ва фан ходимлари ка-
саба уюшмаси республика кенга-
шининг эсдалик совғалари топши-
рилди. 

Фотима АБДУРАИМОВА
«ISHONCH»

Касаба 

уюшмаси 

аралашгач...

МУРОЖААТ 
ИЖОБИЙ 

ЕЧИМ 
ТОПДИ

Ўзбекистон касаба уюшмалари 
Федерациясининг Жиззах вилояти 
кенгашига бир неча фуқаро терим 

пулини ололмаётганини айтиб, 
ёрдам сўрашди.

ҚАРИЙБ 
52 МИллИОн СЎМ

ТОВОН ПУЛИ 
УНДИРИЛДИ

Ўзбекистон касаба уюшмалари Федерациясининг 
Сурхондарё вилояти кенгаши ходимларни ҳар томонлама 
қўллаб-қувватлаш ва уларнинг бузилган ҳақ-ҳуқуқларини 

тиклаш борасида тизимли ишларни олиб бормоқда.

ҲАЁТИМГА 
МАЗМУн КИРДИ

Бугунги сонда ўқинг...

ТУРОн ТАРИХИ 
ҚАнДАЙ ЁЗИлАДИ?

ҚОДИР ЧАВАнДОЗнИнГ 
АЙТГАнлАРИ

Ромитан туманининг Қалайчорбоғ маҳалласида 

истиқомат қиламан.  Оилада тўрт жонмиз. Ойига 

бир ярим миллион сўм атрофида даромад қиламиз. 

Аммо бу маблағ рўзғорни тебратишга етмайди.

Шу боис йил бошида маҳалламиздаги ҳоким ёрдам-

чиси тавсияси билан «Аёллар дафтари»га киритил-

дим. Тўғриси, бошида бундан бир иш чиқишига у қадар 

ишонмадим. Шунчаки, хўжакўрсин учун ночор оила-

ларни рўйхатга олиб қўйишяпти-да, деган хаёлга бор-

ганим ҳам рост. Лекин янглишган эканман. 

Имтиёзли шартларда ажратилган кредит 

эвазига томорқамизда иссиқхона ташкил эт-

дик. Қизимга эса субсидия асосида тикув ма-

шинаси берилди. Кўп ўтмай, саъй-ҳаракат-

лар ўз мевасини бериб, оилавий даромадимиз 

беш-олти миллион сўмга чиқди.

Тўғри, биз илгари ҳам борига қаноат қи-

либ, кун кечирганмиз. Мутасаддиларнинг 

қўллови билан ўзимизга бўлган ишонч 

янада ортди. Шукур, ҳозир ишларимиз 

юришиб қолди. Иссиқхонани кенгайти-

риш ҳаракатидамиз. Муҳими, биз энди 

камбағал эмасмиз, меҳнатдан қочмай-

миз. Билим ва тажрибамизни янада 

бойитиб, келажакда ҳозиргидан ҳам 

тўкис ҳаётга эришиш учун астой-

дил ҳаракат қиламиз. 

Нозима БАҚОЕВА

Ромитан тумани

«Аёллар дафтари»ни варақлаганда

ЭнДИ КАМБАҒАл 

ЭМАСМИЗ

Самарали меҳнат эътирофи
Ҳар қандай жамиятнинг бугуни ва келажаги ўқитувчи ва мураббийлар қўлида. Шу боис уларни ҳар 

қанча қўллаб-қувватласак, ғамхўрлик кўрсатсак, шунча кам.

Бугуннинг факти

– Бугунги кунда бизда қиш мавсуми учун ерости газни 
сақлаш омборларига 5,1 миллиард куб метрдан ортиқ 
газ жамланди. Агар солиштирадиган бўлсак, бу ўтган йилги 

ҳажмларга нисбатан 1,1 миллиард куб метр кўпроқ, 
– деди Энергетика вазири 

Жўрабек Мирзамаҳмудов 
яқинда «Lolazor podcast»идаги 
суҳбати чоғида.

Жўрабек Мирзамаҳмудовнинг қўшимча 
қилишича, «Газли» омборининг сиғими 

оширилиб, 4,5 миллиард куб метр газни сақлай 
олиш қувватига етказилган. Ҳозир у ерда 

4 миллиард куб метрдан ортиқ газ ғамлаб қўйилган. 
«Хўжаобод» омборида эса 780 миллион куб метрдан ортиқ 
газ захира қилиб қўйилган.

БУ  ЙИЛ  ҚИШда  ГаЗ  МУаММОСИ  БЎЛМаЙдИ!

https://dunyo.info/uzk/v-zagranpredstavitelstvah-uzbekistana/v-budapeshte-obsuzhdeny-voprosy-sotrudnichestva-uzbekistana-i-vengrii-v-oblasti-bezopasnosti

Инсоннинг бошида бошпанаси,
 уйи бўлсин. Йўқса, кўча-кўча
 боридан ҳам айрилиб, сарсон
 бўлишини мен яхши биламан.

«Уйни бўшатинглар, бошқа би-
ров кел япти...». Юрагим бу гапдан 
зирқираб қолган. Шу гапни эшит-
май деб, ижарачининг қовоғига 
қараб кўп умрим ўтди. Аммо бо-
лачақа, кўчкўронимиз билан кў-
чада қолган кунларимиз ҳам кўп 
бўлди.

Мана шундай оғир кунларда 
менга бир маҳалладошим Ўзбекис
тон касаба уюшмалари Федера-
циясининг хотинқизлар муаммо-
лари бўйича ишловчи 1211 рақамли 
«Ишонч телефони»га мурожаат қи-
лишимни маслаҳат берди. Кўпгина 
ташкилотларда битмаган муаммо 
бир қўнғироқ билан ҳал бўлишига 
ишонмасамда, ўлмаган жондан 
умид, дея мурожаат қилдим. Мав-
жуд вазиятни ётиғи билан тушун-
тирдим.

Не ажабки, мурожаатим қисқа 
муддат – ўн кунда ижобий ҳал 
этилди. Менга барча шароитларга 
эга 2 хонали уйнинг калитини 
топширишди. Саргардон бўлган 
кунларим энди ортда қоладиган 
бўлди.

Мамлакатимизнинг олис қиш
лоғида яшаётганига қарамай, мен 
каби мушкул аҳволга тушган аёл-
ларга «Ишонч телефони» суянч 
бўлишига тўла ишонч ҳосил қил-
дим. Бунинг учун Ўзбекистон ка-
саба уюшмалари Федерациясига 
миннатдорлик билдираман.

Умида ЖУМАЕВА
Қумқўрғон тумани,
«Каттакўл» МФЙ

Бугунги кунда Ўзбекистон давлат муасса-
салари ва жамоат хизмати ходимлари касаба 
уюшмасининг Навоий вилояти кенгаши тар-
моғида 8 та туманшаҳар кенгаши мавжуд бў-
либ, уларда 144 та бошланғич (14,5 мингдан 
ортиқ аъзо) ташкилот фаолият юритади. Тар-
моқ ходимларининг ҳақҳуқуқлари ва қонуний 
манфаатларини ҳимоя қилиш, уларни моддий 
ва маънавий жиҳатдан қўллабқувватлаш до-
имо эътиборда. Масалан, жорий йилнинг 9 ойи 
мобайнида турли ташкилотмуассасаларда 
ишловчи ходимларга яратилган шароитлар 
узлуксиз равишда мониторинг қилиб борилди, 
уларнинг маошлари ўз вақтида берилиши на-
зоратга олиниб, аниқланган камчилик лар 
жойида бартараф этилди. 

Тармоқ касаба уюшмаси ва бошланғич таш-
килотлар билан иш берувчилар ўртасида ҳам-
корлик йўлга қўйилгани, меҳнат жамоалари 
орасида ёшларга берилаётган имтиёз ва ка-
фолатлар натижаси ўлароқ, билимга чанқоқ, 
юксак маънавиятли ёш ходимлар ўртасида ўт-
казилган «Заковат» интеллектуал ўйинида ви-
лоят жамоаси фахрли биринчи ўринни эгал-
лаб, билимдонлар кубогини қўлга киритгани 
ҳам бежиз эмас. 

– Вилоятимизда амалга оширилаётган кенг 
кўламли бунёдкорликлар жараёнида касаба 
уюшмаларининг ҳам муносиб ҳиссаси бор, – 
дейди Ўзбекистон давлат муассасалари ва жа-

моат хизмати ходимлари касаба уюшмасининг 
Навоий вилояти кенгаши раиси Учқун Аҳмедов. 
– Хусусан, ижтимоий шериклик тамойил лари 
асосида ходимлар манфаатини ҳимоя қилиш 
борасидаги ишлар вилоятимизнинг ижтимо-
ийиқтисодий ривож ланишига хизмат қиляпти.

Шунингдек, Тошкент, Самарқанд, Хоразм, 
Бухоро, Жиззах ҳамда Қашқадарё вилоятлари-
даги тарихий обидалар ва зиёратгоҳларга са-
ёҳатлар уюштирилмоқда, экотуризмлар таш-
киллаштирилмоқда. Бу йил ёзда тармоқдаги 
ташкилотидораларда ишловчи ходимлар фар-
зандларидан 256 нафари соғломлаштириш 
оромгоҳларида мароқли дам олишди.

Барча туман кенгашлари томонидан те-
гишли корхоналарда ҳар ойнинг бир куни 
«Меҳнат муҳофазаси куни» деб эълон қилин-
гани алоҳида эътирофга молик. Бу ходимлар 
соғлиғини асрабавайлашга ва иш самарадор-
лиги ошишига муносиб хизмат қилмоқда.

Мухтасар айтганда, қайсики корхона ёки 
ташкилотда касаба уюшмаси фаолият кўрсатар 
экан, жамиятимизда меҳнат қонунчилиги бузи-
лишининг олди олинади, ҳаётимизда ижтимоий 
адолат янада мустаҳкам қарор топади.

Умид ХУДОЙҚУЛОВ
«ISHONCH»

Ҳаёт синовлардан иборат экан. Туғма хасталигим сабаб доим 
ўзимни четга олардим. 1211 рақамли «Ишонч телефони»га 
қўнғироғим туфайли ҳаётимда кескин ўзгариш рўй берди.

ҲАЁТИМГА 
МАЗМУн 
КИРДИ

Ички туризм

Туризм кўплаб ривожланган мамлакатлар иқти-
содиётини ҳаракатга келтирувчи асосий драйвер-
лардан бирига айланиб улгурди. Шу боис мазкур 
соҳани ривожлантириш, сайёҳлар оқимини оши-

риш, айниқса, ички туризм имкониятларидан кенг 
фойдаланиш тараққиётнинг асосий омили сифа-

тида баҳоланмоқда. Нафақат хорижликлар, балки 
юртдошларимизнинг мамлакатимиздаги диққатга 
сазовор манзиллар бўйлаб саёҳатларини ташкил 
этиш масаласига алоҳида эътибор қаратилмоқда. 

Хусусан, Ўзбекистон касаба уюшмалари Федерация-
 си Бухоро вилояти кенгаши, тармоқ касаба уюшма-
лари томонидан доимий равишда саёҳатлар, кон-
церт, театр томошалари ташкил этиб келинмоқда.

РАҚАМЛАР СўзЛАГАНДА...
– Касаба уюшмалари тизимида туризмни ривож

лантиришга қаратилган «Ўзбекистон бўйлаб саё
ҳат қил!» дастури доирасида қатор ишлар амалга 
оширилганини кўриш мумкин, – дейди Федерация-
нинг Бухоро вилояти кенгаши мутахассиси Абира 
Имомова. – Жорий йилнинг ўтган даври мобай-
нида 23051 нафар ходимнинг, шундан 13007 на-
фарининг вилоятимиздаги диққатга сазовор жой-
ларга, 10044 нафарининг тарихий шаҳарларга 
 саёҳатлари уюштирилди. 

ХИВАДАН БИР ОЛАМ 
зАВҚ БИЛАН ҚАЙтДИк

– Агросаноат мажмуи ходимлари касаба уюш-
маси Вобкент тумани кенгаши ташаббуси билан 
43 нафар фермер хўжаликлари ходимларининг 
кўҳна Хоразм вилоятига саёҳати ташкил этилди, 
– дейди Мафтуна Муҳаммадиева. – Саёҳат даво-
мида қадимий меъморчилик дурдоналаридан бир 
олам завқ олдик. Хива манзаралари билан таниш-
дик. Айниқса, бетакрор иншоот – Ниёз Муҳаммад 
Охун бобо жомеъ масжиди эътиборимизни тортди. 
Муаззам масжид бугун 4000 нафар намозхонга 
хизмат қилмоқда. Хива тарихий обидалари билан 
бирга янгиданянги бунёдкорликлар майдонига 
айлангани ҳам қувонарли. Замонавий кўркам би-
нолар, хизмат кўрсатиш уйлари – барида Янги Ўз-
бекистон акси мужассамдек гўё.

ЮРтБОШИГА тАШАккУР
Давлатимиз раҳбари ташаббуси билан вилоят 

Оила ва хотинқизлар бошқармаси ва Ўзбекистон 
касаба уюшмалари Федерацияси ҳамкорлигида ви-
лоятимиздаги 100 нафар фаол хотинқизнинг Тош-
кент шаҳри ва вилоятига саёҳати ташкил этилди, 
– дейди Ойжамол Жумаева. – Барча шароитлар 
муҳайё қилинган шинам сиҳатгоҳда мириқиб дам 
олдик. Юртбошимизга биз, аёллар учун яратиб бе-
рилаётган шароитлар учун миннатдорлик билди-
рамиз. 

ШАҳРИСАБзДАН 
УНУтИЛМАС тААССУРОтЛАР

– Шофиркон туманидаги маданият ва туризм 
соҳасида фаолият юритаётган ходимлар ёзда бобо-
калонимиз Амир Темур юрти – Шаҳрисабзни саё
ҳат қилиб қайтишди, – дейди Маданият, спорт ва 
туризм ходимлари касаба уюшмаси Бухоро вило-
яти бирлашган қўмитаси мутахассиси Зарнигор 
 Саиджонова. – Қадимий обидалар, хусусан, Оқса-
рой меъморий ёдгорлиги уларда катта таассурот 
қолдирди. Саёҳатчилар, шунингдек, пурвиқор та-
биати билан маълум ва машҳур бўлган Ниёзтепа 
қиш лоғи сўлим табиати қўйнида ҳордиқ чиқа-
ришди. Шу ерда жойлашган Ҳазрати Башир мақ-
барасини зиёрат қилиб, маънавий қувват олишди. 

Умуман, ички туризмга ходимларнинг жалб 
этилиши уларнинг кайфияти, дунёқараши, ўзига 
ишончи ва, энг муҳими, иш фаолиятига ўз таъси-
рини кўрсатмоқда.

Дилдора ИБРОҳИМОВА
«ISHONCH»

САЁҲАТ – 
МАЪнАВИЙ 

ҚУВВАТ

«Ишонч телефони» эшитади

Укамнинг оиласи билан ота 
уйимда яшайман. «Аёллар даф-
тари»да тураман. Узоқ йиллар-
дан бери сон суяги емирилиши 
дарди билан курашиб келаман. 
Тўғри, нафақа оламан, яқинла-
рим ҳам қараб туришмайди. 

Давлатимизнинг эҳтиёжманд 
аёлларга яратаётган имтиёз-
ларидан фойдаланиш мақса-
дида ўзим яшаб турган «Илғор» 
маҳалла фуқаролар йиғинига 
мурожаат қилдим. У ерда «Аёл-
лар дафтари»да турганимни, 
тез фурсатда моддий ёрдам бе-
рилишини айтишди. Бироқ, ҳа-
деганда ёрдам пули берилавер-

магач, «Ишонч телефони»га 
сим қоқдим. 

Шундан сўнг қисқа муддатда 
моддий ёрдамни олдим. Ундан 
ҳам қувончлиси, туманимиз ҳо-
кими ўринбосари, хотинқиз-
лар қўмитаси раиси Нилуфар 
Ғафурова билан маҳалламиз 
хотинқизлар фаоли Дилфуза 
Алиева хонадонимизга келиб, 
тўлиқ тиббий кўрикдан ўти-
шимни, жарроҳлик амалиёти 
зарур бўлса, керакли моддий 
кўмакни беришга тайёр экан-
ликларини айтишди. Мени 
айни шу масала қийнаб келаёт-
ганди. Кўнглим ёришиб кетди. 

Руҳимда тетиклик пайдо бўлди. 
Аввалроқ 5 миллион сўмлик 
кредит олишимизга ёрдам бе-
ришганди. Унга тикув ҳамда 
чок босадиган машиналарни 
олгандик. 

Энди уйимиз яқинида жой-
лашган ўқув марказига бориб, 
тикувчиликдан сабоқ оляпман. 
Саломатлигимни тиклаб олсам, 
уйда ўтириб, тикувчилик қила-
ман. Ҳаётимдаги бу ўзгаришлар 
учун касаба уюшмаларидан 
чексиз миннатдорман.

 
 Гулнора АМИРОВА

Сирдарё тумани

Эътибор

УюшМА ҲАМИшА 
ЕлКАДОш

Бахтиёр Дадажоновнинг 1 минг 
206 нафар профессорўқитувчи ва иш-
чиходим меҳнат қиладиган Фарғона 
политехника институтида касабақўм 
раиси бўлиб ишлаб келаётганига қа-

рийб 11 йил бўлди. Бу давр ичида у 
ишчиходимларнинг ҳақиқий суян-
чиғига айланди. 

Институт қоровули Ҳосилжон Сид-
диқовнинг саломатлиги ёмонлашиб, 

доридармон учун касаба уюшмала-
рига қилган мурожаати беэътибор 
қолмади. Унга моддий ёрдам ажра-
тилди. 

Матлубахон Акбарова ушбу дар-
гоҳда фаррош бўлиб ишлайди. Ка-
саба уюшма қўмитасининг кўмаги 
билан унинг ҳам мушкули осон 
бўлди. 

Фидойи устозлардан бири Шавкат-
жон Хонқуловнинг саломатлигига би-
роз путур етди. Бундан хабар топган 
касаба уюшма етакчиси унга дарҳол 
ёрдам қўлини чўзди. 

Аслида, бундай кўмак ва ёрдамлар 
мисолини кўплаб келтириш мумкин.

– Ҳар бир ходим биз учун қадрли. 
Уларнинг самарали меҳнатлари боис 
муассасамиз кўплаб ютуқларга эри-
шиб келмоқда, – дейди Бахтиёр Да-
дажонов. – Жамоани ҳар томонлама 
қўллабқувватлаш, ходимларга имко-
ният яратиб беришни асосий вазифа-
мизга айлантирганмиз. 

Йил бошидан бери 50 нафар про-
фессорўқитувчи ва ишчиходим ка-
саба уюшмалари тасарруфидаги 
сиҳатгоҳларда саломатлигини мус
таҳкамлаб қайтди. Институт ну-
фузини янада оширишга муносиб 
ҳисса қўшган жонкуяр ходимлар-
нинг 60 нафари тарихий шаҳарларга 
саёҳатга олиб борилган бўлса, 100 

нафардан ортиғи сўлим гўшаларда 
дам олдирилди. Аҳамиятлиси, бу 
каби саёҳатлар касаба уюшма қўми-
таси томонидан бепул амалга оши-
рилмоқда. 

Маъмурият билан келишган ҳолда 
эҳтиёжманд, боқувчисини йўқотган 
ходимлар рўйхати шакллантирилган 
бўлиб, уларга доимий равишда кўмак 
кўрсатилмоқда. 

Жамоада «Саховат карвони» таш-
кил этилган бўлиб, бу орқали на-
фақадаги фахрийларга иззатикром 
кўрсатилади. Шу кунгача 50 нафар 
фахрийга озиқовқат маҳсулотлари 
етказиб берилди. 

Институтда ходимларнинг би-
лимларини мустаҳкамлаш мақса-
дида «Меҳнат ҳуқуқларингизни би-
ласизми?» танлови ва «Заковат» ин-
теллектуал ўйини ўтказиш йўлга 
қўйилган. Бу ходимлар ўртасида ижо-
дий муҳитнинг янада мустаҳкамлани-
шига хизмат қилмоқда. 

Зеро, қаерда ходимлар учун муно-
сиб шароит яратилса, уларга эътибор 
ва рағбат бўлса, ўша жойда, албатта, 
ўсиш ва юксалиш бўлади. Фарғона 
политехника институтида эса булар-
нинг барчаси мужассам. 

Жамшид ЭРГАШЕВ
«ISHONCH»

ХОДИМлАР РОЗИ БЎлСА...

Аъзоларга тиргак бўлиш, керакли пайтда ёрдам қўлини чўзиш, корига яраш 
касаба уюшма етакчисидан фидойилик талаб қилади. 

Инсон қадри, ҳуқуқ ва манфаатларини таъминлаш 
барча соҳаларда устувор вазифа ҳисобланади. 

Айниқса, бу касаба уюшмалари тизимида яққол кўзга ташланади.

Фаолият 

Шу кунларда Халқаро туркий академия ва 
Турк лингвистик жамияти Боку шаҳрида 
ташкил этган умумтуркий алифбо комис-
сиясининг сессияси бўлиб ўтганидан ха-
бар топдик. Бу сессияда лотин ёзуви не-
гизидаги янги алифбо лойиҳаси тақдим 
этилди. «Умумтуркий» деб аталган бу янги 
алифбони барча туркий давлатлар қабул 
қиладими, жорий этиладиган бўлса – қа-
чон, бу – алоҳида масала. Чунки ўн олтита 
унлидан фойдаланадиган туркий халқлар 
ҳам бор. Аммо нима бўлганда ҳам, суҳбат 
чоғи бир-бирини осон тушунадиган туркий 
халқлар вакиллари ёзма манбалар орқали 
мулоқотга киришганда, алифбодаги тафо-
вутлар сабаб (кирилл алифбосида ҳам, ло-
тинчада ҳам) бирмунча қийналиб қолиши 
бор гап. Демак, уни бартараф этиш зарур 
эди. «Ягона алифбо» ишлаб чиқилгани-
нинг ўзи туркий дунёда интеграциялашув 
кучая бошлаганини кўрсатади.

Албатта, алифбони унификация қилиш – 
маъқул тадбир, бироқ бизнинг ўзаро яқинла-
шувимиз йўлидаги энг катта тўсиқ, аслида, 
бу эмас. Хўш, ўша «катта тўсиқ» нима? Шу 
ҳақда гаплашайлик.

1991 йил Ўзбекистон, Қозоғистон, Озар-
байжон, Қирғизистон ва Туркманистоннинг 
мустақилликка эришиши тангри таолонинг 
бизга улуғ инояти бўлди. Аммо тарихнинг ға-
ройиботини қарангки, бу истиқлол муттасил 
давом этиб, тобора кенгайибкучайиб борган 
миллий озодлик ҳаракати натижасида эмас, 
балки Беловежье овлоғида йиғилган уч дав-
лат раҳбари қарорига кўра қўлга киргани 
боис мустақиллик мафкурасини мустақиллик 
эълон қилинганидан сўнг шакллантиришга 
тўғри келди.

Элни уйғотиш, юмилиб кетай деб турган 
кўзини очиш лозим эди. Йўқса, осмондан 
тушгандай, истиқлолнинг қадрини кўплар 
билмасди ҳам. 

Аммо ана шу ниятни амалга оширишда 
кўп давлатлар, назаримизда, ғалати бир 
йўлни танлаб олишди – истиқлол мафкура-
сининг негизига, ҳушёр бўл, сен улуғ аждод-
ларнинг зурриёдисан, бизнинг миллатдан 
чиққанлар ўтмишда филдай улкан бўлишган, 
деган гапни уқтириш қўйилди.

Ҳар бир мамлакат тарихчилари миллат 
доҳийларини, қаҳрамонларини, алломала-
рини қидириб топишни бошлаб юборди. Бу-
нинг учун турлича йўл танланди. Биринчиси 
– Марказий осиёлик атоқли олим ва адиб-
ларни, қаҳрамонларни «бизнинг улусдан» 
деб кўрсатиш, уларни «бийлаб олиш». Маса-
лан, Амир Темурни ўзбеклар ўзбек, туркман-
лар туркман, қирғизлар қирғиз миллатига 
мансуб деб кўрсатадилар, бунинг учун да-
лилисбот келтирилмайди, гўёки, тамомвас-
салом! Бу ҳам камлик қилгандай, Амир Те-
мурнинг авлодлари (Улуғбек, Бобур...) ҳам 
ўша халқники деб саналаверади.

Иккинчиси (бу энди совет давридан бери 
давом этиб келади), аллома бугунги қайси 
республика ҳудудида туғилган бўлса, ўша 
давлатники деб ҳисоблаш. Шунинг натижа-
сида, масалан, Абунаср Форобий қозоқ муар-
рихлари томонидан, Юсуф Хос Ҳожиб қирғиз 
тарихчилари томонидан бийлаб олинди. Бу 
гап Беруний ва Ибн Сино сингари жаҳоний 
олимларнинг «кимники» экани борасидаги 
тортишувларга ҳам тааллуқли. Савол туғи-
лади: бугун улоқ каби талаторт бўлаётган 
ўтмишдаги улуғ шахсларни Марказий осиё-
лик муштарак алломалар деб тан олсак, бун-
дан ким нимани ютқазади? Уларни талашиш 
эмас, ўрганиш лозим эмасми? 

Марказий Осиё 1924 йилда Масков то-
монидан миллий республика (давлат)ларга 
ажратилган, чегаралари ҳам ўша йили, 
ўша ёқда белгиланган. Бунга атиги юз йил 
бўляпти. Ундан аввал жаҳон харитасида Қо-
зоғистон, Тожикистон, Қирғизистон, Турк-
манистон, Ўзбекистон деган давлатлар бўл-
маган. Хонлигу амирликлар тузилибтарқаб 

тургани бор гап. Бу ўлка гоҳ Мовароуннаҳр, 
гоҳ Ўрта Осиё, гоҳ Туркистон деб аталган. 
Ким билади, яна бир замон келар, миллий 
мухториятлар сақланиб қолгани ҳолда, ях-
лит бир ватан қад ростласа, ажабмас. Шу-
нинг учун «оғалар» белгилаган чегараларни 
муқаддас деб билиш, ҳар бир қарич ерни қўш-
ниқардош элдан ҳарислик билан қўриқлаб, 
тиканли симлар билан ўраб олиш мустақил-
лик белгиси эмас, балки ҳануз Масков чиз-
ган чизиқдан юришни англатади. Ҳолбуки, 
илғор Европада чегаралар тобора бартараф 
этиляпти.

Эътибор қилган бўлсангиз, гап тарих соҳа-
сига қараб бурилаётир.

Тарих беқиёс қудратли – дунёдаги ҳеч 
қандай куч уни ортга қайтара олмайди. Айни 
пайтда, энг ожиз нарса ҳам тарих – ҳар ким 
уни ўзича талқин қилиб, ўзгартираверади. 

Буюк сиймолар «эгаллангани»дан сўнг 
тарихнинг ўзини ҳам қайта ёзишга кири-
шилди. Аввало, бунга эҳтиёж бор эди. Шўро 
давридаги дарслик «СССР тарихи» деб атал-
сада, мундарижаси 99 фоиз Россия, унинг 
улуғ ва буюклиги, барча ғалабалар – Россия 
ҳарбийлариники, барча илмий кашфиётлар 
рус олимлари томонидан амалга оширилгани 
ҳақида бўлар эди. «Марказий осиёликлар 
жоҳил ва саводсиз, хонлар эса ишратпараст 
бўлгани»ни ўқиб ўсганмиз. Бошқа нарса де-
ярли йўқ.

Шунинг учун тарихни бошқатдан барпо 
этиш, асл ўтмишимизни ёритиш керак эди. 
Бироқ бунга олимлар эмас, ёш мустақил дав-
латларнинг раҳбарлари бел боғлаб, тарихчи 
олимларга уни қанақа ёзиш кераклигини 
кўрсатиб бердилар. И.Каримов – иқтисодчи, 
Н.Назарбоев – металлург, А.Акаев – физик 
олим, Э.Раҳмон – иқтисодчи, С.Ниёзов – инже-
нер эдилар, ҳеч бири тарих мутахассиси бўл-
маган. Бироқ бу уларга «Руҳнома», «Қирғиз 

давлатчилиги ва «Манас» халқ эпоси» син-
гари тарихни фальсификациялашнинг клас-
сик намуналарини барпо этишга халақит 
бермади. Бу каби асарларда шу раҳбар ман-
суб бўлган миллат Марказий Осиё тарихида 
етакчилик ролини ўйнагани, барча улуғлар 
улардан экани даъво қилинади. Яъни, Россия 
тарихи тарзи бу минтақага кўчирилиб, давом 
этди.

Албатта, давлат етакчисининг фикрқа-
раши, муносабати олимлар учун раҳба-
рийметодологик характерга эга бўлади. Та-
рихни ўз фойдасига бузиб кўрсатган бу ки-
тобларга эргашган муаррих олимлар янада 
давом этиб, биз энг қадим миллатмиз, дав-
латчилигимиз тарихига 9 минг йил бўлди, де-
ган даъволарни майдонга ташладилар. Бун-
дай китобларда «Берунийнинг асл исми Бе-
руний эмас, Бўри эди», «Бизнинг миллатдан 
бўлган Амир Темур яна миллатдошимиз Аҳ-
мад Яссавий турбати узра мақбара қурдир-
ган», «Бизнинг тил – Худонинг тили»... син-
гари алжирашлар бисёр.

Буларни келтиришдан мақсад – айб очиш 
эмас, «тарих», «илм» либосини ёпинган ман-
фур улуғмиллатчилик, шовинизмни кўрса-
тиш, холос. 

Амир Темур ва Бобур ўзбек эмас, биздан, 
деб тортқилаётган туркман орқадошлар-
дан, Марказий Осиёнинг ўтмиши – асосан 
Алашўрда тарихидан иборат, деб уқтираёт-
ган қозоқ тарихчиларидан, тожигу қирғиз, 
ўзбегу қорақалпоқ олимларининг шу қабил-
даги эҳтиросли даъволаридан мисол кел-
тираверадиган бўлсак, гап кўпаяди, холос. 
«Алоҳида»лик даъво қилинган манбалар қў-
лимизда анчагина бор, бироқ биз ўзбекона 
андиша боис уларни мисол келтириб ўтир-
маймиз. Афсусланарлиси, бундай асарлар-
дан мактаб, олий ўқув юртларида дарслик 
ва ўқув қўлланмаси сифатида фойдаланил

япти. «Бу минтақада биз энг улуғ миллат-
миз», деган даъво билан ёзилган тарихлар 
болаларга уқтириляпти. Марказий Осиёда 
неча ўн миллион мактаб ўқувчиси, неча юз 
минг талаба шундай «кашфиёт»ларни ўқи-
япти, онгу шуурига шу руҳ жо этиляпти. 
«Янги» тарихларни ўқибўрганган, шу 
руҳда тарбия топган болаларнинг олди ҳо-
зир қирқ ёшда: жамият ўзагини ташкил қи-
лади. Биз эса, масалан, қўшни давлатда бў-
либ турган кишиларга нодўстона муносабат 
(масалан, милиция ходимлари томонидан) 
қандай пайдо бўлганини била олмай, ажаб
ланамиз. Уларни шундай ишончсизлик, 
 бошқа эл вакилларини менсимаслик руҳида 
ўзимиз тарбияладик, ахир.

Албатта, бундай «тарих»лар мамлакат-
ларни, халқларни бирбирига дўстлашти-
ришга эмас, унинг зиддига хизмат қилади. 
Илмий жиҳатдан қусури шуки, бу «тарих»лар 
бирбирини инкор қилади.

Истиқлолга эришганимизга ўттиз уч йил-
дан ошди, аммо озодлик, ҳурлик эйфория
 си бизларни ҳали ҳам тарк этмади. Байроқ 
силкитиб, шиор айтиб ҳайқиришлар давом 
 этаётир. Афсус, боягидай шовинистик тарих 
дарсликлари пайдо бўлишида ураурачилик-
нинг таъсири катта. 

Башариятнинг келажаги интеграцияла-
шувда, глобаллашувда экани бугун барчага 
аён. Биз бу ҳаракатга, аввало, Марказий 
Осиё халқлари умумийлигини жадаллатиш 
орқали қўшилсак, энг тўғри йўлдан борган 
бўламиз. Унинг бирламчи шарти – тарихга 
муносабатни муштарак ҳолга келтириб, 
консенсусга эришиш бўлади. Марказий 
Осиё халқларининг энг қадимги даврлардан 
бугунги кунга қадарлик бир бутун тарихини 
яратиш олимлар олдида турган энг дол-
зарб, энг масъулиятли, энг улуғвор вазифа 
қилиб қўйилса, бугунги ҳукуматлар эса яна 

аввалгилар каби «миллат буюклиги тари-
хи»ни ёзишдан ўзларини тийиб, унинг ўр-
нига, сиё сий ирода кучи билан ҳар бир 
мамлакатдан тегишли миқдорда танлаб 
олинган олимлар олдига халқларимиз ора-
сидаги теран қардош лик алоқалари инки-
шоф этилган яхлит бир тарихни яқин ик-
киуч йил муддатда барпо этиш вазифасини 
қўя билиш лари, янги тарих ёзиш жараё-
нининг молиявий ва техник жиҳатларини 
таъминлаб, ҳар хил дунёқарашли, ўжар ва 
«принципиал» тарихчиларни ягона мақсад 
йўлида бирлаштириб, Марказий Осиёнинг 
умумий тарихини яратишга эришишлари 
керак бўлади. 

Бусиз дўстлик тараннум этилган бадиий 
асарлар қанча ёзилмасин, миллиймаданий 
марказлару дўстлик жамиятлари нақадар 
жон койитиб ишламасин, буларнинг бари 
расмият учун, хўжакўрсинга бўлиб қолаве-
ради. 

«Биз энг қадимги элмиз, демакки, энг 
улуғмиз, бошқалар бизга доимо таъзимда 
бўлиши керак» қабилидаги даъволарни, 
ғоя ларни ишлаб чиққан ва пировардида, 
бундай чўпчакларига ўзлари ҳам ишониб 
қолган «олим»ларни бемаъни «ҳақиқат»ла-
ридан воз кечтира олиш – бунда энг мушкул 
ишдир. Қадимийлик ҳеч қандай афзаллик 
бермайди, бунинг устига, бошқа элларнинг 
аждодлари ҳам тарихда уларнинг бобока-
лонлари билан бирга яшашган, аммо уруш-
лар, ассимиляцияланиш сабабли улуснинг 
номи – этноними ўзгарган, холос. Ҳеч бир 
халқнинг аждодлари бошқаларнинг аждод-
ларидан бир неча минг йил кейин пайдо 
бўлмагани ҳар бир оқил одамга аён. 

Шунинг учун тарих воқеликларини ўзга 
улуслар ҳамиятига тегмайдиган, миллатлар
аро дўстлик ва биродарлик туйғуларига ши-
каст етказмайдиган қилиб ёритиш, тарихий 
ўтмишни фақат ўз эли манфаатлари нуқтаи 
назаридан баҳолашга одатланган ўта мил-
латчи муаррихларни бу ишга жалб этмаслик, 
пировардида эса маъқулланган тарих дарс-
ликларини нигилистлар «тафтиш» қилишла-
рига йўл қўймаслик даркор.

Ахир, сўнгги юз йилнинг нарисида ҳеч 
бир тарихий воқеа бугунги бир республика 
ҳудудида юз берган эмас, демак, тарихчилар 
уларни ёритиши асносида «ҳудудий чекла-
ниш»га зарурат қолмайди. Ана ўшанда, маса-
лан, «Лой жанги» каби воқеалар ўрнига аҳа-
миятлироқ воқеалар ёритилади. 

Марказий Осиё давлатларининг тарихчи 
олимларини зарур ва эзгу ишга жалб этиш 
учун сиёсий ирода ишга солиниши даркор.

Пировардида, юқоридаги гапни яна 
мухтасар қилиб такрорлаб ўтамиз: ҳо-
зир Ўзбекис тон, Қозоғистон, Тожикистон, 
Қирғизистон ва Туркманистон мактаблари, 
олий ўқув юртларида ўқитилаётган «та-
рих»лар болаларда қўшни халқларга, улар-
нинг вакилларига нисбатан хайрихоҳлик, 
дўстлик туйғусини уйғотмайди. Чунки ак-
сар дарслик ва монографиялар улуғмиллат-
чилик, ўзгаларга паст назар билан қараш 
руҳида яратилган.

Таълим тарзи ўнгланмас экан, маърифат 
соҳасида оқсаш давом этаверади. Худди шу 
каби тарих тўғри ва оқилона талқин қилин-
маса, миллатлараро дўстлик, тотувлик де-
ганлари юзаки бўлиб қолаверади. Ўзаро уч-
рашувлардаги ширин сўзлар самимий эмас, 
қалбаки бўлиб чиқади.

Халқаро майдонда айнан шуни маъқул-
лаётган кучлар бор. Уларга биз бирлашма-
сак, аҳилиноқ бўлмасак, гоҳгоҳида ғижил-
лашиб турсак,  яхши. Буни биламиз, аммо 
пайқамай, кўрмай, деб кўзларимизни юмиб 
олганмиз.

Ҳушёр бўл, то фоний умр кечади,
Тегрангда турфа хил тошлар учади, – 
деб ёзган эди Абдулла Орипов. Неажаб, 

сиёсат чархи шундай айланар экан.
Ҳушёр бўлайлик... 

зуҳриддин ИСОМИДДИНОВ,
адабиётшунос

Нуқтаи назар

ТУРОн ТАРИХИ 
ҚАнДАЙ ЁЗИлАДИ?

Ўзбекистонда фуқаролик жамияти институтлари, но-
давлат нотижорат ташкилотлари демократик қадрият-
лар, инсон ҳуқуқ ва эркинликлари ҳамда қонуний манфа-
атларини ҳимоя қилишнинг муҳим омилига айланмоқда. 
Фуқароларнинг салоҳиятини рўёбга чиқариш, ижтимоий, 
иқтисодий фаоллиги ва ҳуқуқий маданиятини ошириш 
учун шароит яратмоқда. Жамиятда манфаатлар мувоза-
натини таъминлашга кўмаклашиш билан бирга, давлат 
ва жамият бошқарувида муносиб иштирок этмоқда. Буни 
«Ўзбекистон маҳаллалар уюшмаси», «Нуроний» жамғар-
маси, Ёшлар ишлари агентлиги ва шу сингари кўплаб 
ташкилотлар мисолида асослаш мумкин. 

Давлатимиз раҳбарининг 2024 йил 26 августдаги 
«Фуқаролик жамияти институтларини давлат томони-
дан қўллабқувватлаш тизимини янада такомиллашти-
риш чоратадбирлари тўғрисида»ги фармони мазкур 
йўналишдаги ишларни сифат жиҳатидан юқори босқичга 
кўтариши, шубҳасиз. Негаки, нодавлат нотижорат таш-
килотлар фаолиятини қўллабқувватлашга доир бундай 
ҳужжат аввал қабул қилинмаган. 

Фармон билан фуқаролик жамияти институтларини 
давлат томонидан қўллабқувватлаш тизимини янада та-
комиллаштириш бўйича стратегия тасдиқланди, десак, 
ҳар тарафлама тўғри бўлади. Яъни, фуқаролик жамияти 
институтларини давлат томонидан қўллабқувватлаш-
нинг олтита энг муҳим йўналиши ҳамда уларнинг қай 
тартибда амалга оширилиши белгилаб берилмоқда.

Давлат ва жамият ҳаётида фуқаролик жамияти 
 институтлари фаоллигини янада ошириш ҳамда ижти-
моийиқтисодий, маданиймаънавий ва гуманитар 
соҳаларни ривожлантиришда уларнинг салоҳиятидан 
тўлақонли фойдаланиш белгиланмоқда.

Юртимизда қабул қилинаётган қонун, фармон, қарор 
ва бошқа нормативҳуқуқий ҳужжатлар жамоатчилик би-
лан бамаслаҳат қабул қилиниши, керак бўлса, жамоат-
чилик экспертизасидан ўтказиш тизими жорий қилинди. 
Бу, ўз навбатида, қабул қилинаётган нормативҳуқуқий 
ҳужжатларнинг халқ манфаатларига асосланган ҳолда 
қабул қилинишига замин яратади.

Фармон билан Ўзбекистон нодавлат нотижорат таш-
килотлари миллий ассоциацияси раисига Олий Мажлис 
Қонунчилик палатаси ва унинг қўмиталари (комиссия-
лари) мажлисларида нодавлат нотижорат ташкилотлари-
нинг вакили сифатида иштирок этиш ҳуқуқи, шунингдек, 
ижтимоий шериклик ва жамоатчилик назоратининг таъ-
сирчан механизмларини жорий қилиш, уларни амали-
ётга тўғри қўллаш юзасидан таклифлар киритиш ҳамда 
нодавлат нотижорат ташкилотларининг ҳуқуқ ва манфа-
атларини ифода этиш ваколати берилмоқда.

Мазкур амалиётнинг жорий этилиши, юқорида айтиб 
ўтганимиздек, жамоатчилик назоратининг мақбул шакл-
ларидан бири – жамоатчилик экспертизасининг соҳавий 
йўналишлар бўйича амалга оширилиши ҳамда давлат ор-
ганлари ва фуқаролик жамияти институтлари ўртасида 
ўзаро манфаатли ижтимоий шерикликни янада ривож
лантиришга хизмат қилади. 

Жамият манфаатлари ва аҳолининг ҳақиқий эҳтиёж-
ларини кўзлаган, жойларда сақланиб қолаётган долзарб 
муаммоларни ҳал этишга қаратилган ташаббусларни 
рўёбга чиқаришга кўмаклашиш борасида ҳам қатор қу-
лайликлар белгиланмоқда.

Яъни, энди фуқаролик жамияти институтлари те-
гиш ли соҳа ва тармоқларда мавжуд муаммоларнинг таъ-
сирчан ечимини назарда тутувчи ташаббусли лойиҳа-
ларни амалга ошириш учун давлат ижтимоий буюрт-
масини олиш тўғрисида манфаатдор давлат органига 
таклифлар киритиш ҳуқуқига эга бўлади. Ўз навбатида, 
уларнинг ташаббусли лойиҳалари белгиланган тартибга 
мувофиқ тегишли давлат органи ҳузуридаги жамоатчи-
лик кенгаши томонидан ижобий баҳоланган тақдирда, 
унинг ташаббускорига давлат органининг бюджетдан 
ташқари маблағлари ҳисобидан базавий ҳисоблаш миқ-
дорининг минг бараваригача миқдорда тўғридантўғри 
шартнома тузиш йўли билан ижтимоий буюртма бери-
лиши мумкинлиги белгилаб қўйилмоқда.

Давлат органлари ва фуқаролик жамияти институт-
лари ўртасида ўзаро манфаатли ижтимоий шерикликни 
янада ривожлантириш учинчи асосий йўналиш сифа-

тида белгиланиб, унга кўра, вазирликлар, идоралар, 
Қорақалпоғистон Республикаси Вазирлар Кенгаши, ви-
лоятлар ва Тошкент шаҳар ҳокимликлари томонидан 
соҳавий ва ҳудудий фуқаролик жамияти инс титутлари 
вакиллари билан ҳар йили камида бир маротаба очиқ 
мулоқотлар ўтказилиши, вазирлик ва идораларга ҳар 
йили фуқаролик жамияти институтларига бюджетдан 
ташқари маблағлари ҳисобидан ижтимоий буюртма 
бериш бўйича танловлар ташкил этиш мажбурияти 
юкланмоқда.

Қайд этиб ўтиш керакки, мамлакатимизда «Кучли 
давлатдан кучли фуқаролик жамияти сари» тамойилига 
мос ҳолда изчил ислоҳотлар амалга оширилмоқда. Ма-
салан, юртимиз тарихида биринчи маротаба 2021–2025 
йилларда фуқаролик жамиятини ривожлантириш кон-
цепцияси қабул қилинди. Фуқаролик жамияти инсти-
тутларини қўллабқувватлаш учун Давлат бюджетидан 
 сўнгги етти йилда 718 миллиард сўм ажратилди. Кей-
инги 3 йилда ҳудудий фондлар орқали 83 миллиард сўм-
лик 1600 та  лойиҳа амалга оширилди.

Ногиронлиги бўлган шахсларнинг ҳуқуқлари ва ман-
фаатларини ҳимоя қилиш, уларнинг ижтимоий ҳимоя-
сини янада кучайтириш мақсадида Ногиронлар жамияти, 
Карлар жамияти, Кўзи ожизлар жамияти, Ногиронлар 
ассоциацияси, уларнинг 500 га яқин тизим ташкилот-
лари тўлиқ давлат ҳомийлигига олинди. Фуқаролик жа-
мияти институтларини давлат томонидан қўллабқувват-
лаш чоратадбирлари доирасида ҳар бир ҳудудда «Нодав
лат нотижорат ташкилотлар уйлари» ташкил этилди.

Фуқаролик жамияти институтлари ислоҳотларнинг 
энг яқин ҳамкорига айланди, ҳар йили қабул қилинади-
ган Давлат дастурларининг 350 та банди ижросида но-
давлат нотижорат ташкилотлар бевосита иштирок этди.

Бугун яратилаётган қулай шароитлар натижасида 
фуқаролар ҳуқуқини, демократик қадриятларни ҳимоя 
қилиш, таълим, тиббиёт, маданият ва бошқа соҳаларда 
қарийб 10 мингта нодавлат нотижорат ташкилот эр-
кин фаолият юритмоқда, уларда 70 мингга яқин инсон 
меҳнат қилмоқда.

Ўзбекистон Республикаси Президенти томонидан 
имзоланган фармон юқоридаги ислоҳотларнинг узвий 
давоми бўлиб, фуқаролик жамияти институтларини 
давлат томонидан қўллабқувватлашнинг шаффоф ва 
соғлом рақобат тамойилига асосланган тизимини, шу-
нингдек, ижтимоий фойдали дастурлар самарадорли-
гини ошириш учун қўшимча шартшароитлар яратишга 
қаратилган.

Бундан ташқари, фармон билан фуқаролик жамияти 
институтларининг хориждаги ватандошлар билан алоқа-
ларини йўлга қўйиш ҳамда уларнинг хориждаги уюшма-
лари билан ҳамкорлигини мустаҳкамлаш, фуқаролик жа-
мияти институтларининг моддийтехник базасини мус
таҳкамлаш ва уларга ўз фаолиятини амалга ошириши 
учун қулай ташкилийҳуқуқий шароитлар яратиш маса-
лаларига ҳам алоҳида эътибор қаратилмоқда.

Ҳар йили декабрь ойининг биринчи ҳафтасида «Фуқа-
ролик жамияти ҳафталиги»ни ўтказиб бориш, унинг 
 доирасида Олий Мажлис, Адлия вазирлигида нодавлат 
нотижорат ташкилотлари вакиллари билан учрашув ва 
мулоқотлар ўтказиш, фуқаролик жамияти институтла-
рини рағбатлантириш бўйича тадбирлар ташкил этиш, 
шу жумладан, «Фуқаролик жамиятини ривожланти-
ришга қўшган ҳиссаси учун» кўкрак нишони билан тақ-
дирлаш, ҳар икки йилда тақдирланадиган «Фуқаролик та-
шаббуси» миллий мукофотини таъсис этиш, журналист-
лар ўртасида ҳар йили анъанавий ўтказиб келинаётган 
«Олтин қалам» миллий мукофоти учун халқаро танловда 
фуқаролик жамияти институтлари фаолиятини ёритиш 
йўналишида номинация ташкил этиш ҳам фуқаролик жа-
мияти институтларини давлат томонидан тизимли қўл-
лабқувватлашнинг амалий ифодаси, десак, ҳеч ҳам му-
болаға бўлмайди.

Умуман олганда, ушбу фармон давлат органларининг 
фуқаролик жамияти институтлари билан самарали ва 
 конструктив мулоқот механизмларини йўлга қўйиб, нодав
лат нотижорат ташкилотларининг эҳтиёжларини тизимли 
таҳлил қилиш ҳамда давлат ва жамиятни янада ривожлан-
тиришнинг муҳим масалалари бўйича ўзаро фикр алма-
шиш учун майдон яратди. Мамлакатнинг ҳар томонлама ва 
жадал ривожланишида фуқаролик жамияти институтлари-
нинг роли ва аҳамиятини тубдан ошириш, уларнинг давлат 
ҳокимияти ва бошқаруви органлари билан ҳамкорлигини 
кучайтириш бўйича тизимга асос солинди. 

Адҳам ШОДМОНОВ,
Олий Мажлис ҳузуридаги Нодавлат

 нотижорат ташкилотларни ва фуқаролик 
жамиятининг бошқа институтларини қўллаб-

қувватлаш жамоат фонди маблағларини бошқариш 
бўйича Парламент комиссияси раиси

Шарҳ

ЭнГ МАҚБУл МАҚСАД
Давлат ва жамият бошқаруви мураккаб жараён бўлиб, уни ташкил этиш ва бошқаришнинг турли хил моделлари, бошқарув шакллари ҳамда йўллари ишлаб чиқилган. 

Инсоният томонидан минг йиллар давомида «тараққийпарвар давлат», «идеал жамият» барпо этиш ғояси илгари сурилган. Шу асосда ўтган асрдан бошлаб жаҳон 
амалиётида ҳуқуқий демократик давлат ва фуқаролик жамиятини ташкил этиш бўйича амалиёт бир неча давлатлар тажрибасида қўлланилиб, ўз самарасини берди.

 Бугунги кунда эса ўз суверенитетига эга бўлган кўпгина мамлакатлар учун бундай йўл энг мақбул мақсадга айланди. 
Натижада кўплаб давлатлар ҳуқуқий демократик давлат ва фуқаролик жамиятини шакллантириш асосида юқори тараққиёт сари одимламоқда. 

bosmaxonasi –
Toshkent shahri,

Buyuk Turon ko‘chasi,
 41uyda;

19 083 nusxasi
 «Erudit» MCHJ 
bosmaxonasi – 

Samarqand shahri,

8 799 nusxasi 
«PoligrafPress»

Turkiston ko‘chasi, 
236«b» uyda
chop etildi. 

Сизга айтарларимизни оқизмай-томизмай гапи-
риб берган Қодир чавандоз юз ёш билан юзлашиб 
ўтган авазсойлик эди. Шу бованинг уйида эсимни 
билганимдан буён от кишнайди. Йил – ўн икки ой от 
айвонида чироқ ёнади. Чавандоз отга чиниминан 
ошиқ эди. Ошиқнинг олди, зўри эди.

Қодир чавандозни Оқтов, Қоратовдан тортиб, 
Зарафшон бўйи, Қизилқумгача от мингандан тани-
магани йўқ эди. Унга ҳавасманд йигитнинг сони от-
нинг ёлидаги тукидан кўп эди. Элулусда орттир-
ган унвони – полвон бўлди. Ишқибозлардан сийлов-
нинг барини кўрди...

Ҳар замондан бир замон, деганларича бор экан. 
Ҳозиргилар айтарларимизни «эртак» дейди. Деса 
дер, уларнинг иши...

Ўтган асрнинг етмишинчи йилларида отга ва 
чавандозга кўз тегди. Йўқ, аслида қатағонга уч-
ради. От ўйинларининг ҳаммасига тақиқ қўйилди. 
«Ўрта асрдан қолган сарқит», дея қораланиб, маж-
лисларда узунданузун қарорлар қабул қилинди. От 
деганига қирғин бошланди. Не бир номдор улоқчи 
тулпорлар гўштга топширилди...

Авазсойнинг Оқтепа қишлоғида Султон бобо де-
ган бир дангал, жўмард отбоз ўтган. Кексайганида 
Дунан лақабли жийрон отга кўнгил қўйиб, сирдош, 
йўлдош бўлган. Ўзи емаганини шу отга едирган. 
Гўштга олиш навбати шу отга келиб, «катталар» со-
мон ташишга мўлжал қилинган кажавали машинани 
нақ дарвозасига тираб, «отни ортасан», деб туриб 
олишганида, мен ҳам иттифоқо шу ерда эдим.

Султон бобо у деди, кўнишмади, бу деди, қулоқ 
солишмади. Ҳар қанча айтган сўзига пинак бузиш-
мади, аксини қилиб, «Бир отга шунчами, оқсоқол 
одамсиз», деган аврашларга ўтишгач, алами олти 
бўлиб, «катталар»нинг бирини четроқ тортиб, бир 
муддат пичирлаб гаплашди. Сўнг бирдан қўлини 
силтаб, тошиб кетди ва зардаланиб:

– Эй, барингди... Бўлмаса, бўлувсиз қолсин, – 
дедида, ҳов нарида турган отни синиқ товушда, 
ҳуштак билан чақирди. От ёлларини силкиллатиб, 
эркаланиб, кўз очиб юмгунча етиб келди, бошини 
эгасининг елкасига қўйиб, бирбир нафас олиб 
турди.

«Катталар» нўхтасидан олмоқчи бўлди, ушлат-
мади. Ҳайдамоқчи бўлди, пешлатмади... Икки кўзи 
эгада. Султон бобо энди бўшашган эди. Ҳеч нарса 

билмагандай, отга ширин ишора қилиб, деди:
– Чиқ...
От машинага бир ҳамлада чопиб чиқишга чиқ-

дида, зум ўнғарилиб, Султон бобога кўзи тешгудай 
тикилди. От ниманидир сезар, безовталанар, эга-
сидан «сакра» ишорасини кутарди. Буни пайқаган-
лар дарҳол кажаванинг эшигини беркитти. От ҳам, 
Султон бобо ҳам айрилиқ ишорасини сезиб, тинч
лари кетганди.

Султон бобо оғир жуссали эди. Суяниб турган 
учқат ҳассасига ўмганини ташлаб, шими чўнта-
гидан нимадир оларман бўлди. Гавдасини ўнға-
ролмай, қалқиб кетганида, қўлидан бир бўлак оқ 
қанд ерга тушди. Уни кафти билан пайпаслаб топ-
дида, отга қараб, томоғига нимадир тиқилгандай, 
маҳзунгина:

– Дунан! – деди.
Икки кўзини эгасидан узмай турган от бир 

 сакрашда чамбаракдан ошиб тушди. Султон бобо 
отни қучоқлади, от Султон бобога суйкалди... Пича 
туришгач, Султон бобо кўзёши оқиб тушаётган 
лаби билан куй чалди... От аввалида дикирдикир 
ўйнади, сўнг шашти пасайиб, кўзи ёшга тўлди. Сул-
тон бобо лабини ҳуштак қилиб чалачала йиғлади, 
от ўйнайўйнай йиғлади...

Инсон билан от видолашувини ҳеч ким ҳам кўта-
ролмадиёв. Кўзига ёш келган, келмаганни ажра-
тар ҳолда эмасдим, ўзим ҳам беихтиёр қўшилиб 
йиғлардим.

Аммо «катталар»дан шафқат бўлмади. Шу зайл 
Дунан гўштга кетди...

«Оққан ариқ оқади», деганлари рост экан. Аваз-
сой отсиз қолмади. Йўли топилиб, от ҳам қилинди, 
кўпкари ҳам чопилди. Ёшларга кўнгил бериб, та-
салли билан от туттирган, чоптирган оқсоқолнинг 
пеши Қодир чавандоз бўлди, десам, ғараз  чиқмасов. 
Навбати билан «От ўрнини той босиб», янги чаван-
дозлар тилга тушди. Бирини ёзсам, қолган бири ўп-
калар, алқисса, ёшлар майдонни тўлдирди. Майдон 
эгасиз, дашт отсиз қолмади...

Ана шундай. Отдан эшитса ёки айтса, ошибто-
шиб кетар гурунгларнинг кўпини эшитганман. Ан-
часини саришталаб ёздим ҳам, газетажурналларда 
ўқиганингиз бордир. Ҳали бир китоблик эшитган-
ларим, ёзар гапларим бор. Шулардан бир шинги-
лини сизга илиндим.

Суюндик Мустафо НУРОтОИЙ

БАРчАСИ ОИЛАДАН 
БОШЛАНАДИ

Боланинг тарбияси, дунёқараши 
оила муҳитида шаклланади. Мак-
табда, лицейда, техникумда, олий 
ўқув юртида эса болага таълим бе-
рилади. Масалан, мактабда ўқитувчи 
45 дақиқа давомида ўқувчиларни 
йўқлама қилади, ўтилган мавзуни 
сўраб баҳолайди, янги дарсни тушун-
тириб, уйга вазифа беради. Бу жара-
ёнда ўқитувчи тарбия ҳақида 5 дақиқа 
ё тўхталади ёки йўқ. Профессионал 
ва олий таълимда бу ҳақда гапирмаса 
ҳам бўлади. Шу боис бу даргоҳларда 
бериладиган тарбия ва маҳалла аҳли-
дан олинадиган ибрат оилада берил-
ган тарбияга фақат қўшимча бўлиши 
мумкин. 

– 30 йилдан буён бошланғич синф 
ўқувчиларига дарс бераман, –  дейди 
ургутлик фахрий ўқитувчи Муро-
дилла Эшонқулов. – Болалар макта-
бга «суяги қотган» ҳолда келади. 
Чунки дастлабки тарбия оилада бе-
риб бўлинади. Дарс вақтида, ўқув-
чиларнинг юриш-туриши ва ўзини 
тутиш жараёнларида эса ким қан-
дай тарбия кўргани ойдинлашиб қо-
лади. Рости, ҳозир фарзандининг ке-
лажаги ҳақида қайғурадиган ота-о-
налар камайиб бормоқда. Жумладан, 
мактабда ўтказиладиган ота-она-
лар йиғилишларида аксарият ҳол-
ларда ўқувчиларнинг қариндошлари 
келади ва ота-онаси ишдалиги айти-
лади. Фарзандининг келажаги учун 
қайғурмаган, унга вақт ажратмаган 
ота-она келгусида ундан пуч орзу-
ларни кутади, холос. Аксинча, қайси-
дир ота-она оиласида яхши амаллари 
билан фарзандига ўрнак бўлса, уни 
ҳам шунга ўргатса, келажакда, ал-
батта, роҳатини кўради ва бу таъ-
лимда ҳам бўй кўрсатади.

ОДАМ ВА МАЙМУН
Бугунги кунда турли гаджет ва мо-

бил алоқа воситалари ёшларга ик-
кинчи тарбиячи вазифасини бажар-
моқда. Бунга эса отаоналарнинг ўзи 
сабабчи бўляпти. Ҳозир икки ёшга 
тўлмаган бола ҳам телефон нимали-
гини, қандай вазифа бажаришини би-
лади. Чунки уйда ёши катталар теле-
фон ишлатишни болаларга ўргатган 
ва ўша жараёндаги ҳаракатларни ўз-
лаштирган. Табиийки, ёш бола кўр-

ган нарсасини бажаришга уринади. 
Бундай вазиятда кўпчилик отаона-
лар боласидан хурсанд бўлиб, болага 
телефондан фойдаланишга кўпроқ 
имконият яратиб бермоқда, йиғласа 
ҳам телефондаги қизиқарли нарса-
лар билан овутяпти. Оқибатда, XXI 
аср боласи мобил қурилмаларга ўр-
ганиб қолмоқда. Қарабсизки, бу 
одатлар шаклланиб, болалар мактаб 
ёшига етгунга қадар виртуал олам 
ва унинг имкониятларидан фойда-
ланишни ўрганиб олмоқда. Айниқса, 
кейинги пайтда оммалашиб бораёт-
ган тотализатор ўйинлар, турли кўн-
гилочар дастурлар мухлиси ва ишти-
рокчисига айланмоқда. Энг ёмони, 
мобил қурилмалар тарқатаётган ра-
диация нурлари орқали турли касал-
ликларга чалиняпти, бузғунчи ғоялар 
таъсирига тушиб, дунёқараши ҳам ўз-
гаряпти. 1930 йилда Уинтроп Келлог 
психологлар оиласи янги туғилган 
маймуннинг боласини ўзларини До-
нальд исмли фарзанди билан бирга 
тарбияламоқчи бўлишади. Мақсад, 
маймунни тарбиялаб, одам қилиш 
эди. Бироз вақт ўтиб, ёш оила май-
мундан воз кечади, сабаби, уларнинг 
фарзанди ўзини худди маймунлардек 
тута бошлаган эди.

Ҳозирги ахборот технологиялари 
асрида бундай қурилмалар ҳаёти-
мизнинг бир қисмига айланиб бўл-
ган ва улардан воз кечиб бўлмайди. 
Лекин ҳар бир отаона фарзандига 
бундай воситалардан фойдаланишни 
чеклаши, уларнинг тарбиясига ким 
ва нима таъсир кўрсатаётганини на-
зоратга олиши ҳамда ҳар жабҳада 
фарзандига ўрнак бўлиши керак. Акс 
ҳолда, бола маймунларга ўхшаб қо-
лиши ҳеч гап эмас.

НУРОНИЙЛАР ҳАётИ 
ёШЛАРГА ўРНАк

Биласизми, фақат юртимизда бир 
болага отаонасидан ташқари бо-
бобувиси, қариндошлар, ҳатто, қў-
ниқўшнилар ҳам масъул экан. Яъни, 
ўрни келганда, тарбияни улар ҳам бе-
раверади. Чет элда эса мутлақо бу-
нинг акси.

Эътибор берган бўлсангиз, ак-
сарият отаона ишда ёки уйрўзғор 
юмушлари билан банд бўлиб, фарзанд 
тарбиясига кам вақт ажратади ва бо-
лаларнинг тарбияси билан бобобуви-

лари шуғулланади. Эсимда, ёшлигим-
дан бобом ва бувимнинг эртаклари, 
ўгитларини эшитиб катта бўлганман. 
Ҳозир эса отаонам фарзандимга ана 
шундай панднасиҳатлар бераётга-
нини кўраман.

Бизда аждодлар ва авлодлар ўрта-
сидаги кўприк – бу миллий қадрият-
лар, анъаналардир. Буни ёшлар он-
гига сингдириш, ҳар томонлама барка-
мол, соғлом авлодни вояга етказишда 
нуронийларнинг ўрни беқиёс. Жами-
ятда ёши улуғ инсонлар қўлида тар-
бия кўрган ҳар қандай боланинг дунё
қараши кенг бўлади, Ватаннинг, ои-
ланинг қадрига етади, урфодат ва 
 қадриятларимизни ҳурмат қилади. 
Асосийси, ҳаётда ўз ўрнини тез топади.

тАРБИяДАГИ АСОСИЙ УСтУН
Кейинги вақтларда эрхотин ўрта-

сидаги ўзаро келишмовчилик очиқча-
сига ўз фарзандларига зиён етказиш, 
ҳатто уларни ўлдиришгача бориш ҳо-
латлари билан тугамоқда. Бунинг 
жабрини эса бегуноҳ норасидалар 
тортяпти.

– Оилавий низолар ёки ота-она-
ларнинг фарзандига вақтида эъти-
бор бермагани боис тарбиясида нуқ-
сонлар кўп учрамоқда, – дейди пси-
холог Сарвиноз Носирова. – Чунки 
кейинги пайтда психолог ва руҳшу-

носларга айнан шундай мурожаат-
лар кўп тушмоқда. Бундай вазиятда 
болаларда руҳий зўриқиш вужудга 
келяпти ва болалар ўз уйидан, ота- 
онасидан безиб боряпти. Оқибатда, 
руҳий касалликларга чалиниш, алам 
устида кўнгилсиз ҳодисаларга қўл 
уриш кузатилмоқда.

Аксарият ҳолларда ёшларнинг ҳаёт 
қуришга тажрибасизлиги, яъни эрта 
турмуш ва уларни ҳаётга тайёрлашда 
камчиликларга йўл қўйилаётгани ана 
шундай кўнгилсизликларни келти-
риб чиқармоқда. Бунинг устига, оила 
қургач, бола тарбиясига етарлича эъ-
тибор берилмаяпти. Қизиқиши, ис-
таклари қўллабқувватланмаяпти ва 
оқибатда, бола умидсизликка тушиб, 
ўзига бўлган ишончи сўняпти. Бун-
дай вазиятга тушиб қолган болалар 
асосан ижтимоий тармоқларда вақт 
ўтказиш орқали ўзини овутади, ким-
ларгадир ўхшашга, машҳурликка ҳа-
ракат қилади ёки дўстлари орасида 
энг зўри бўлишга интилади. Ҳамма 
нарсага осон эришишнинг йўлларини 
излайди. Афсуски, бу йўл навниҳол-
ларни турли оқимлар домига тортиб, 
хароб қилмоқда.

Яна бир тоифа отаоналар борки, 
фарзандини ҳаддан зиёд эрка қилиб 
ўстиради, айтган нарсасини муҳайё 
қилади. Лекин уни назоратга олмайди 
ва бола келгусида кўнглига келган 
ишни қилади. Бу йўл ҳам ёшларни 
боши берк кўчага етаклайди.

* * *
Ёшларнинг тарбияси ҳақида 
гап кетганда, катталар-
нинг «Эҳ-ҳе, бизнинг даври-
мизда...» деб бошланадиган 
хотиралари «Ҳозирги ёшлар 
бузилиб кетгани» ҳақидаги 
афсус-надоматлар билан 
тугайди. Аслида эса «ёшлар-
нинг бузилмаслиги» жами-
ятда катталар ўрнатган 
тартиб-қоидаларга қанча-
лик амал қилинаётгани би-
лан белгиланади. Оилада бола 
соғлом фикр билан тарбия-
ланса, доим назоратда бўлса, 
ёшлигидан меҳнат қилишга, 
мустақил яшашга ўргатилса, 
тарбияси бузилмайди.

Фазлиддин РўзИБОЕВ,
журналист

ЁшлАР ТАРБИЯСИДА 
нИМАлАРнИ УнУТДИК?

«Ўзингдан катталарга салом бер». «Устозларингга гап қайтарма». «Ҳар жойга чиқинди ташлама». «Автобусга чиққанда, катталарга жой бер». «Ўртоқларинг 
билан жанжаллашма». «Дарсингни вақтида тайёрла...» ва ҳоказо. Уйда ёши катталар бу гапларни болалигимиздан қулоғимизга қуйишган. Аммо ҳамма даврнинг 

катталар гапига қулоқ соладиган мўмин-қобил, одобли ёшлари билан бирга «қулоқсиз», «бузғунчи» ёшлари ҳам бўлади. Хўш, бу одатлар ёшларда қандай шаклланади?
Келинг, бу ҳақда фикр юритишни болалар тарбиясида ким ёки нима муҳимлигидан бошлаймиз.

Мулоҳаза

...Яқиндагина эди бутун 
борлиқ яшилликка бурка-

ниб, яшнаб тургани.
 Қучоғидаги тўкинлик, пи-

шиқчиликни дастурхо-
нимизга тортиқ қилган 
саховатли ЁЗ ҳам ўз ўр-

нини олтин КУЗга бўшатиб 
берди. Ажабо, вақтнинг 

ўтганини қаранг!

Ҳаёт чархпалаги тиним-
сиз айланаётгани ҳеч хаё-
лимизга келмайди. Дарахт
ларнинг олтин тус олган 
япроғи чиртчирт узилиб, 
ўз қўшиғини куйлагани 
ҳолда, оҳиста ерга қўнаёт-
гани ҳар кимнинг ҳам эъ-
тиборини тортавермайди. 
Барглар ҳам қўшиқ айта-
дими, дерсиз. Баланд да-
рахтлари  бисёр боққа ёки 
хиёбонга кириб, ўриндиққа 
ўтирингу, кузатинг. Бутун 
вужудингиз қулоққа айлан-
син. Бир куйки, бутун бор-
лиғингизга сингиб боради, 
раққоса баргларнинг на-
вога ҳамоҳанглиги сизга 
нималарнидир эслатади: 
йилларми, йўлларми? Йил-
лар ва йўллар оралиғида 
гоҳ сокин, гоҳ жўшқин кеч-
ган туйғулар, «МУҲАБ-
БАТ» ва «ҲИЖ РОН» бека-
тидаги кутиш ё куттири-
шлар, «АЛДОВ» кўчасидан 
кириб, «ХИЁ НАТ» чорраҳа-
сида тўқнаш келган кўнгил-
сизликлар, сирингни сувга 
айтиб, дардингга дардкаш 
излаганинг, қувонганда қу-
внаганинг, умуман, топ-
ганинг ва йўқотганларинг 
бирбир кўз олдингдан кино 
тасмасидек ўтаверади...

...Хаёлларингни тўзғи-
тиб, шамол елканларида 
ташриф буюрган «ЁМҒИР» 
аталмиш оркестр баста-
кор КУЗ мусиқасига жўр 
бўлади шу он. Ана, холос. 
Соябонини кўтариб, у ёқдан 
бу ёққа чопаётган одамлар-
дек хаёлингиз тўзғишига 
йўл қўйманг! Хотиржам-
ликни ўзингизга одат қи-
линг, чунки куз хотиржам-
ликни хуш кўради. Яна бир 
қишга тараддудланаётга-
нингизга, қалбингизда ҳали 
нечанеча баҳор чечаги 
борлигига шук рона келти-
ринг. Ҳеч бир фасл кузча-
лик сизни ўйчанликка чўм-
дирмайди, ундамайди ҳам. 
Фақат шу фаслда сиз учун 
ўйлаш имконияти бор. 

Қаердадир ўқиганингиз 
ҳикматни такрорланг: Бир 
пайтлар кулиб тушган сура-
тингни йиғлаб, йиғлаб туш-
ганингни эса кулиб эслай-
сан.

Мана шундай фалсафа 
оғушида яшашни бизга 
фақат донишманд КУЗ ўр-
гата олади. Хулоса чиқа-
риш ҳар кимнинг ўзига ҳа-
вола. Нима бўлганда ҳам, 
кўнглингиздан кечаётган 
ниятни яхшилик ва эзгу-
лик булоғидан қондиринг. 
Сиз юрган йўлларда чечак
лар унсин, сизни кўрган, 
сиз билан суҳбатдош бўл-
ган диллар яйрасин, бу ҳа-
ётга йиғлаб келган бўлсан-
гизда, кулиб яшанг! 

...Деразадан ташқарига 
нигоҳ ташланг. Дониш-
манд КУЗ суратию сийрати 
намоён. Куз билан сирла-
шинг, ўртоқлашинг, унинг 
оҳангига қулоқ тутинг. Му-
сиқаси маҳзун бўлсада, 
яшаш иштиёқи, руҳиятида 
тетиклик бор.

Азамат САФАР,
Ўзбекистон 

Журналистлар 
уюшмаси аъзоси

Олислаган садолар

ҚОДИР ЧАВАнДОЗнИнГ 

АЙТГАнлАРИ

фаСЛЛаР 
дОНИШМаНдИ

Эссе

Эълонлар

Ўзбекистон Республи-
каси Мудофаа вазирлиги то-
монидан Тошпулатов Асад-
бек Аброр угли номига бе-
рилган С №0144368 рақамли 
битимга биноан ҳарбий хиз-
матчининг гувоҳномаси 
йўқолгани маълум қили-
нади.

* * *
Янгийўл тумани Мудофаа 

бўлими томонидан Паттабоев 
Абдунаби Абдугапарович но-
мига АДРда ҳарбий хизматни 
ўтаганлиги учун берилган 
 А №610462 рақамли имтиёз-
лар тўғрисидаги гувоҳнома 
йўқолгани сабабли бекор қи-
линади.


